
kinbetunux na ptasan

nanu ga kinbleqan ki sptiyaw nya son maha ptasan qani? gaga na
ptasan gani ga, ini hmti mtiyaw. nanu si ga baq su calay mqyanux lga, mica
ga swalan su naha smi patas la. giwan maki qutux ini kngungu na inlungan,
ro skahul ta pnatas gani ga baqun ta maha cquliq gani ga gglux ta ini ga
paris qa cquliq gani. maha cgani ga mica ini mn’uqu kmut cquliq la. trang
mwah miyup qalang ga paris ga, kahul pnatas gani thuyay msqun ro squtux
inlungan, mica qa thyayun naha hmtuy ro cmyuk kinnyupan na paris. qutux
loyi ga, skahul naha patas gani mwah cmpung maha musa su thuyay
mhkangi ryaniq na “ hongu utux ”, ro tehok kya qalang na ’tuxan.

ptasan rgenas ga nanu calay piyang na yaw skura llaqi na mlikuy ki
llaqi knerin Tayal gani? kura llaqi mlikuy hiya ga, si ga tehok mpux magan
in1 ga mpux tuyu kawas lga, ptasan naha la. llaqi mlikuy hiya ga, ptasan
naha kya qru ro gabay. si ga maki qutux ini kngungu na inlungan lga, mica
ga swalan naha matas rqenas nya la. mtnaq kya llaqi knerin uyi, siki tehok
mpux saying ini ga mpux tyugan qa kawas, baq calay tminun ro simpuyut

qutux muyax qa laqi knerin gani Iga, ptasan naha qa rqenas la. llaqi knerin

hiya ga, ptasan naha kya qru ro kahul lingay na prahum musa tehok kya iyik
na saying papak.

maki qalang Tayal cyunga ga, ima ga puqing calay mwah mlahang
gaga na matas gani? maki nanaq qutux yaki pklahang gaga na matas qani.
iyat ana su n’ima baq matas rqenas cquliq.

maki saying gqqaya na patas halan cukaw. qutux ga ““ atuk >’ son naha.
piyux rong pkxun naha kya atuk gani. qutux loyi ga, * ttucing ” son naha.
stucing naha atuk musa hmap kya kyahin na hi, memaw msramu rqgenas.
syan naha bagah iluh loyi. nanu si ga mintyugan ini ga minpayat mamas ro
tmucing lga, memaw mbba rgenas. masoq kbalay gaga na ptasan gani Iga, si
ga ql’an cka muyax. akya hminas saying hngawan ryax. laqi krakis knerin
gani, in1 wahiy cinktayux mcwahi, ana m’abi ro maniq ga yaki phgup qa
mwah mlahang. tehok ga mbasaw qabax pintasan lga, thuyay mlawa

cinmuyax mwah magan ru musa muyax nya nanaq la.

